
Mae’r templed hwn wedi cael ei ddiweddaru’n sylweddol ym mis Mawrth 2025 er mwyn ystyried newidiadau mewn ymddygiad a thechnolegau digidol a symleiddio’r cytundeb. Argymhellir bod ysgolion sydd eisoes yn defnyddio’r templed hwn yn mabwysiadu’r fersiwn newydd hon, gan fod gormod o newidiadau i wneud fersiwn “tracio newidiadau” yn berthnasol. 
Mae adrannau sy’n cynnwys cyngor neu ganllawiau wedi’u hysgrifennu mewn GLAS. Rhagwelir y bydd ysgolion yn tynnu’r adrannau hyn o’u dogfen derfynol ar gyfer defnydd derbyniol. Dylai ysgolion adolygu a diwygio cynnwys y cytundeb hwn i sicrhau ei fod yn gyson â pholisïau eu hysgol. Bydd angen i ysgolion benderfynu ar addasrwydd y datganiadau/yr iaith a ddefnyddir, ac mae’n bosibl y byddant yn dymuno eu newid yn unol ag oedran/gallu y dysgwyr. 
Cyflwyniad
Mae technolegau digidol wedi dod yn rhan annatod o fywyd plant a phobl ifanc, yn yr ysgol ac oddi allan i’r ysgol. Mae’r technolegau hyn yn adnoddau pwerus, ac yn creu cyfleoedd newydd i bawb. Gall y technolegau hyn ysgogi trafodaeth, hyrwyddo creadigrwydd ac ysgogi ymwybyddiaeth o gyd-destun i annog dysgu effeithiol. Dylai fod gan ddysgwyr hawl i ddefnyddio'r technolegau digidol hyn yn ddiogel. 
Diben y cytundeb defnydd derbyniol hwn yw:
· sicrhau bod gan ddysgwyr fynediad da at ddyfeisiau a’r rhyngrwyd, eu bod yn ddefnyddwyr cyfrifol a’u bod yn cadw’n ddiogel wrth ddefnyddio technolegau digidol at ddibenion addysgol, personol a hamdden
· helpu dysgwyr i ddeall ymddygiad da ar-lein y gallant ei ddefnyddio yn yr ysgol, ond hefyd oddi allan i’r ysgol 
· amddiffyn dyfeisiau a rhwydweithiau’r ysgol rhag camddefnydd damweiniol neu fwriadol a allai beryglu diogelwch y systemau a'r defnyddwyr.
Cytundeb Defnydd Derbyniol 
Pan fydda i’n defnyddio dyfeisiau, mae’n rhaid i mi ymddwyn yn gyfrifol i helpu i gadw fi fy hun a defnyddwyr eraill yn ddiogel ar-lein yn ogystal â gofalu am y dyfeisiau. 
I gadw fy hun yn ddiogel:

· Rydw i’n deall y bydd yr hyn rydw i’n ei wneud ar-lein yn cael ei oruchwylio a’i fonitro, a’i bod yn bosibl na fydda i’n cael defnyddio dyfeisiau yn yr ysgol os na fydda i’n dilyn y rheolau hyn ac yn eu defnyddio’n gyfrifol
· Dim ond y gwefannau mae oedolion wedi dweud wrtha i sy’n ddiogel y bydda i’n eu defnyddio
· Byddaf yn cadw fy enw defnyddiwr a chyfrinair yn saff ac yn ddiogel, a fydda i ddim yn eu rhannu â neb arall 
· Rydw i’n ymwybodol o “beryglon pobl ddiarth” pan fydda i ar-lein 
· Fydda i ddim yn rhannu gwybodaeth bersonol amdanaf fi fy hun nac eraill pan fydda i ar-lein 
· Os bydda i’n trefnu i gwrdd â phobl rydw i wedi cyfathrebu â nhw ar-lein yn y byd go iawn, bydda i’n trefnu i wneud hynny mewn lle cyhoeddus ac yn mynd gydag oedolyn rydw i’n gallu ymddiried ynddyn nhw
· Byddaf yn rhoi gwybod yn syth i oedolyn os bydda i’n gweld unrhyw beth sy’n gwneud i mi deimlo’n anghyfforddus ar-lein. 
Byddaf yn gofalu am y dyfeisiau rydw i’n eu defnyddio, er mwyn i’r ysgol a phawb yno allu bod yn ddiogel:

· Byddaf yn trin yr holl ddyfeisiau’n ofalus a dim ond yn eu defnyddio os bydda i wedi cael caniatâd.
· Fydda i ddim yn ceisio newid y gosodiadau ar unrhyw ddyfeisiau nac yn ceisio gosod unrhyw feddalwedd neu apiau arnyn nhw.
· Byddaf yn dweud wrth oedolyn os bydd dyfais yn cael ei difrodi neu os bydd rhywbeth arall yn mynd o’i le.
· Byddaf ond yn defnyddio’r dyfeisiau i wneud pethau rydw i’n cael eu gwneud. (efallai y bydd ysgolion yn dymuno ychwanegu unrhyw beth na fyddai’n cael ei ganiatáu ee, gemau ar-lein, rhannu ffeiliau ac ati). 
Byddaf yn ystyried sut gallai fy ymddygiad ar-lein effeithio ar bobl eraill:
· Pan fydda i ar-lein, byddaf yn ymddwyn fel rydw i’n disgwyl i bobl eraill ymddwyn tuag ataf fi.
· Fydda i ddim yn copïo gwaith na ffeiliau rhywun arall heb eu caniatâd. 
· Byddaf yn gwrtais ac yn gyfrifol pan fydda i’n cyfathrebu ag eraill, ac rydw i'n gwerthfawrogi fod gan bobl eraill safbwyntiau gwahanol. 
· Fydda i ddim yn gwneud delweddau o neb na’u rhannu heb eu caniatâd. 
Rydw i’n gwybod bod rheolau eraill y mae’n rhaid i mi eu dilyn: 

· Fydda i ddim yn defnyddio fy nyfeisiau personol fy hun (ffonau symudol/dyfeisiau USB ac ati) yn yr ysgol os nad ydw i wedi cael caniatâd i wneud hynny (dylai ysgolion addasu'r adran hon yn unol â'u polisïau dyfeisiau symudol). Os ydw i’n cael gwneud hynny, rydw i’n dal yn gorfod dilyn holl reolau eraill yr ysgol os bydda i’n eu defnyddio. 
· Byddaf yn defnyddio safleoedd cyfryngau cymdeithasol drwy ganiatâd yn unig ac ar yr adegau rydw i’n cael gwneud hynny (dylai ysgolion addasu’r adran hon yn unol â’u polisi ynghylch defnyddio cyfryngau cymdeithasol). 
· Fydda i ddim yn ceisio lawrlwytho copïau o waith sydd wedi cael ei amddiffyn gan hawlfraint (gan gynnwys cerddoriaeth a fideos).
· Pan fydda i’n defnyddio’r rhyngrwyd i chwilio am wybodaeth, dylwn ofalu fy mod i’n sicrhau bod yr wybodaeth honno’n gywir. Rydw i’n deall nad yw gwaith pobl eraill yn wir o bosibl, ac y byddai’n gallu bod yn ymgais fwriadol i fy nghamarwain. 
· Dylwn gael caniatâd i gynnwys gwaith gwreiddiol pobl eraill yn fy ngwaith fy hun.
Rydw i’n deall fy mod i’n atebol am fy ngweithredoedd, yn yr ysgol ac oddi allan i'r ysgol:
· Rydw i’n deall fod disgwyl i mi ddilyn y rheolau hyn yn yr ysgol, ac y dylwn i ymddwyn yn yr un ffordd hefyd pan na fydda i yn yr ysgol. 
· Rydw i’n deall y gallwn i gael fy nisgyblu os na fydda i’n dilyn y rheolau hyn. Gallai hyn gynnwys (dylai ysgolion addasu’r adran hon i gynnwys cosbau perthnasol yn unol â’u polisïau ymddygiad) colli'r hawl i ddefnyddio rhwydwaith/rhyngrwyd yr ysgol, cyfnodau cosb, gwaharddiadau dros dro, cysylltu â rhieni/gofalwyr, ac mewn achos o weithgareddau anghyfreithlon, cysylltu â’r heddlu.
Bydd angen i’r ysgol benderfynu a fydd yn gofyn i ddysgwyr (a/neu) rhieni/gofalwyr lofnodi’r Cytundeb Defnydd Derbyniol, neu a yw’n ddigon egluro y dylid dilyn y rheolau hyn a’u hatgyfnerthu drwy gydol y flwyddyn. Darperir y ffurflen isod ar gyfer yr ysgolion sy’n dymuno iddyn nhw lofnodi’r Cytundeb.
Ffurflen Cytundeb Defnydd Derbyniol y Dysgwr 
Llenwch yr adrannau isod i ddangos eich bod wedi darllen a deall y rheolau sydd wedi’u cynnwys yn y cytundeb defnydd derbyniol, a'ch bod yn cytuno â nhw. Os na fyddwch chi’n llofnodi ac yn dychwelyd y cytundeb hwn, ni chaniateir i chi ddefnyddio systemau’r ysgol. (Bydd angen i ysgolion benderfynu a oes angen i ddysgwyr lofnodi, neu a ydynt yn dymuno sicrhau eu bod yn ymwybodol o’r cytundeb drwy raglenni addysgol/codi ymwybyddiaeth). 
Rydw i wedi darllen a deall yr wybodaeth uchod, ac rydw i’n cytuno i ddilyn y canllawiau hyn:
· Pan fydda i’n defnyddio systemau a dyfeisiau’r ysgol (yn yr ysgol ac oddi allan i’r ysgol) 
· Pan fydda i’n defnyddio fy nyfeisiau fy hun yn yr ysgol (pan ydw i’n cael gwneud hynny) ee, ffônau symudol, dyfeisiau chwarae gemau, dyfeisiau USB, camerâu ac ati
· Pan fydda i y tu allan i’r ysgol ac yn ymwneud ag unrhyw ymddygiad ar-lein a allai effeithio ar yr ysgol neu ar aelodau eraill o’r ysgol. 
Enw’r Dysgwr:					Grŵp/Dosbarth:					
Llofnod:							Dyddiad:						
Cydlofnod Rhiant/Gofalwr (dewisol)

Ysgolion sydd i benderfynu a oes angen i rieni/gofalwyr lofnodi’r cytundeb defnydd derbyniol i rieni/gofalwyr (gweler y templed yn nes ymlaen yn y ddogfen hon, yn y Cytundeb Defnydd Derbyniol i Rieni/Gofalwyr). Mae hyn yn cynnwys nifer o ffurflenni caniatâd eraill (gan gynnwys rhai sy’n ymwneud â delweddau digidol a fideos, caniatâd i ddefnyddio systemau biometrig/caniatâd i ddefnyddio systemau cyfrifiadura cwmwl). 
Yn hytrach na gwneud hynny, mae’n bosibl y bydd rhai ysgolion am gynnwys blwch cydlofnod rhiant/gofalwr yng nghytundeb defnydd derbyniol y dysgwr. 

